
განაცხადი  

 

როგორც წარდგენილი სამაგისტრო ნაშრომის ავტორი ვაცხადებ, რომ ნაშრომი 

წარმოადგენს ჩემს ორიგინალურ ნამუშევარს და არ შეიცავს სხვა ავტორების მიერ 

აქამდე გამოქვეყნებულ, გამოსაქვეყნებლად მიღებულ ან დასაცავად წარდგენილ 

მასალებს, რომლებიც ნაშრომში არ არის მოხსენიებული ან ციტირებული სათანადო 

წესების შესაბამისად. 

                                                                                 ეკატერინე გაფრინდაშვილი 

აბსტრაქტი  

 

         მეხსიერების შესწავლა მოლეკულური მექანიზმებით მიმდინარეობს. ეს 

პროცესი სამეცნიერო ღირებულების თვალსაზრისით ძალზედ მნიშვნელოვანია. 

ვიზუალურ იმპრიტინგში ჩატარებულ მოდელზე,  ქვემოთ მოყვანილ კვლევაში 

ყურადღება გამახვილებულია მოლეკულურ ცვლილებებზე. ვიზუალური 

იმპრიტინგი ახლად დაბადებულ ცხოველებში ფართოდ გავრცელებული დასწავლის 

ფორმაა, რომელიც წარმოადგენს რეკოგნიციული მეხსიერების მაგალითს. 

იმპრიტინგის პროცესი დამოკიდებულია სწორად შერჩეულ ექსპერიმენტულ 

მოდელზე, ეს არის შინაური წიწილა, რომლის დროსაც ახლდაბადებული წიწილები 

უპირატესობას ანიჭებენ  მხედველობით სტიმულს ტრენირების შემდეგ. მრავალი 

თანმხვედრი მონაცემი მიუთითებს რომ წინა ტვინის შემოზღუდული უბანი 

მეზოპალიუმის ინტერმედიალური და მედიალური ნაწილი (იმმ) ინახავს 

იმრინტინგის დროს მიღებულ ინფორმაციას და მონაწილეობს მეხსიერების 

მოლეკულურ რეგულაციაში.  წინამდებარე კვლევებში ჩატარებული იქნა ცალკეული 

უჯრედის ბირთვის მთლიანი ტრანსკრიპტოსომული ანალიზი (Single nuclei RNA-

SEQ). ტრენირებიდან 24 საათის შემდეგ მოხდა შედარება წიწილების ორი ჯგუფის 

იმმ-ის. ეს ჯგუფი იყო პირველი  კარგად დამსწავლელი და მეორე  არატრენირებული 

წიწილების ჯგუფები. 300-ზე მეტი გენი იყო იდენტიფიცირებულები იმ უჯრედებში, 

რომლებიც ერთდროულად აექსპრესირებენ გლუტამატ დეკარბოქსილაზას, 

პარვალბუმინს და ქოლეცისტოკინინს (გამა ამინო-ერბოს მჟავას გაემ შემცველი 

უჯრედები) და რომელთა ექსპრესიაც  სარწმუნოდ  განსხვავდება   კარგად 

დამსწავლელ წიწილებში არატრენირებულთან შედარებით. მათ შორის არის PGBD 

ცილის მაკოდირებელი გენი, რომელიც არის piggyBac ტრანსპოზაზების ოჯახის 

წევრი.  თუმცა ეს განსხვავებული შედეგი შესაძლოა გამოწვეული იყოს 

ტრენირებიდან და არაფერი კავშირი არ ქონდეს დასწავლასთან.  

შედეგების ვალიდაციისთვის გელ-ელექტროფორეზის და ვესტერნ-იმუნო 

ბლოტინგის  საშუალებით შევისწავლეთ PGBD ცილის რაოდენობრივი ცვლილებები 

დასწავლიდან 24 საათის შემდეგ . კვლევების შედეგად არ გამომჟღავნდა  PGBD 5 

ცილის დასწავლა სპეციფიური მატება ტვინის არც ერთ შესწავლილ უბანში.   

საკვანძო სიტყვები: მეხსიერება. ვიზუალური იმპრიტინგი, ტრანსპოზონი, PGBD 5 

ცილა.  

 

 

 

 

 

 

 

 

 

 

 

 

 

 


